
Ṱhama o Ṱhama o 
farakanea!farakanea!

Mma vha vhengeleni. Makhulu vha khou 
ṱhogomela Ṱhama hayani.

Ṱhama o farakanea! U khou ṱoḓa u ya kha 
makhulu. U khou kokovha.

“Imani, Ṱhama! Ni ḓo wa, na devhea ṱhoho! 
Ndi khou ḓa,” hu vhidzelela makhulu.

Ṱhama o farakanea hafhu. A vhona maḓi o 
vheiwaho. U khou ṱoḓa u panga muvhili wawe 
woṱhe, a kuvhe.

“Ni songo dzhena nga ngomu, Ṱhama! Hu 
khombo,” hu kaidza makhulu.

Ṱhama o farakanea hafhu. A vhona tshisibe. 
U khou ṱoḓa u tshi ḽa!

“Imani, Ṱhama! Hezwo zwi khombo,” hu 
kaidza makhulu.

Makhulu vha khou aina.

Ṱhama o farakanea hafhu. U a ṱharamuwa. 
U khou ṱoḓa u aina!

“Ni ṱhogomele, Ṱhama! Ni ḓo huvhala,” hu 
kaidza makhulu. 

Ṱhama o farakanea hafhu. A ya kha puḽaka 
ya muḓagasi. U vhona mabuli. U khou ṱoḓa u 
panga munwe!

Makhulu vho mu sedza.

“Imani, Ṱhama! Ni ḓo huvhala,” vha ralo u 
kaidza.

Makhulu vha vhilisa maḓi a u ita tie.

Ṱhama o farakanea hafhu. U khou ṱoḓa u 
thusa makhulu.

“Ni songo i fara, Ṱhama! I khombo,” hu kaidza 
makhulu.

Makhulu vha vhetshela zwoṱhe zwi re zwa 
khombo kule.

Ṱhama o tsireledzea zwino.

Nungo dza makhulu dzoṱhe dzo fhela. 
U ṱhogomela Ṱhama a zwo ngo leluwa. U tea u 
ṱhogomeliwa tshifhinga tshoṱhe!


